
তেওঁলোকৰ কবিতা



তেওঁ তেওঁক ক'ৰবাৰ পৰা বিচাৰি আনিছিল আৰু

বন্দী কৰি থৈছিল পুৰণি চন্দুক এটাৰ ভিতৰত

তেওঁৰ ভাঁজখোৱা বুকুৰ কামিহাড়বোৰৰ তলত

সংগোপনে বাঢ়ি আহিছিল নিৰ্জনতা

হয়তো তেওঁ মৃতক আছিল



তেওঁ তেওঁৰ পত্নীক সুখী কৰিবলৈ তেওঁৰ

কামিহাড়বোৰৰ তলেৰে হাতখন সুমুৱাই দিছিল

আৰু উভালিব খুজিছিল কিছুমান অপতৃণ

তেওঁৰ পত্নীক সুখী কৰিবলৈ পুৰণি চন্দুক এটাৰ ভিতৰত

তেওঁ সিঁচি দিছিল

নৈশব্দ।



হয়তো তেওঁ মৃতক আছিল কাৰণ তেওঁ দেখিছিল

তেওঁৰ গোটেই গাত গজি উঠা নিৰ্জনতাৰ নোম

দেখি তেওঁ এক মুহূৰ্তৰ বাবে থৰ হৈ ৰ'ল

আৰু পিছ মুহূৰ্ততে তেওঁক

ক'ৰবাৰ পৰা বিচাৰি আনি শুৱাই দিলে তেওঁৰ

মৃত পত্নীৰ কাষত



৩৮ ॥ এলকহ'লিক ঈশ্বৰ॥

		 এই পৃষ্ঠাটো শেষবাৰৰ কাৰণে ১১ মে' ২০২১ তাৰিখে ১১:৩৭ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

